ਘੱਟ ਖਤਰੇ ਵਾਲੀਆਂ ਕੰਪਨੀਆਂ ਦੇ ਮਾਲਕਾਂ ਲਈ ਸਿਹਤ ਅਤੇ ਸੁਰੱਖਿਆ ਯੋਜਨਾ
ਫਾਰਮ ਵਿੱਚ ਕੁਝ ਜਾਣਕਾਰੀ ਸਕਰੀਨ ਰੀਡਰ ਸਿਰਫ ਤਦ ਹੀ ਪੜ੍ਹ ਸਕਦਾ ਜੇਕਰ ਫੌਂਟ ਕਲਰ ਵਾਲੀ ਸੈਟਿੰਗ ਔਨ ਹੋਵੇ ਤਾਂ ਪਹਿਲਾਂ ਉਹ ਸੈਟਿੰਗ ਆਨ ਕਰ ਲਵੋ। 
ਇਹ ਭਰਨ ਵਾਲਾ ਫਾਰਮ ਹੈ ਜੋ ਮਾਲਕ ਨੇ ਖੁਦ ਪੂਰਾ ਕਰਨਾ ਹੈ। ਲਾਲ ਰੰਗ 'ਚ ਬ੍ਰੈਕਟਾਂ ਵਿੱਚ ਦਿੱਤੀਆਂ ਹਦਾਇਤਾਂ ਦੱਸਦੀਆਂ ਨੇ ਕਿ ਤੁਸੀਂ ਆਪਣੇ ਕਾਰਜ-ਸਥਾਨ ਦੀ ਜਾਣਕਾਰੀ ਕਿੱਥੇ ਭਰਣੀ ਹੈ। 
ਕੈਲੀਫ਼ੋਰਨੀਆ ਦੀ ਹਰ ਕੰਪਨੀ ਦੇ ਮਾਲਕ ਨੂੰ ਲਾਜ਼ਮੀ ਹੈ ਕਿ ਉਹ ਲਿਖਤੀ ਸਿਹਤ ਅਤੇ ਸੁਰੱਖਿਆ ਯੋਜਨਾ ਬਣਾਏ, ਲਾਗੂ ਕਰੇ ਅਤੇ ਬਣਾਈ ਰੱਖੇ। ਇਸਦੀ ਇੱਕ ਕਾਪੀ ਹਰ ਕੰਮ ਦੇ ਸਥਾਨ 'ਤੇ ਰੱਖੀ ਜਾਵੇ ਜਾਂ ਜੇਕਰ ਕੰਪਨੀ ਦੇ ਇੱਕ ਤੋਂ ਵੱਧ ਸਥਾਨ ਹਨ, ਤਾਂ ਉਹ ਇਸਨੂੰ ਇੱਕ ਮੁੱਖ ਜਗ੍ਹਾ 'ਤੇ ਰੱਖੇ। ਲਿਖਤੀ ਸਿਹਤ ਅਤੇ ਸੁਰੱਖਿਆ ਰੋਕਥਾਮ ਪ੍ਰੋਗਰਾਮ ਨੂੰ ਬਣਾਉਣ, ਲਾਗੂ ਕਰਨ ਅਤੇ ਬਣਾਈ ਰੱਖਣ ਲਈ ਲੋੜੀਂਦੇ ਮਾਪਦੰਡ ਕੈਲੀਫ਼ੋਰਨੀਆ ਕੋਡ ਆਫ਼ ਰੈਗੂਲੇਸ਼ਨਜ਼, ਟਾਈਟਲ 8, ਸੈਕਸ਼ਨ 3203 (T8 CCR 3203) ਵਿੱਚ ਦਿੱਤੇ ਗਏ ਹਨ ਅਤੇ ਇਸ ਵਿੱਚ ਹੇਠਲੀਆਂ ਗੱਲਾਂ ਸ਼ਾਮਲ ਹਨ:
· ਜ਼ਿੰਮੇਵਾਰੀ
· ਪਾਲਣਾ ਕਰਨੀ
· ਸੰਚਾਰ
· ਖਤਰੇ ਦੀ ਜਾਂਚ-ਪੜਤਾਲ
· ਦੁਰਘਟਨਾ/ਖ਼ਤਰੇ ਦੀ ਜਾਂਚ
· ਖ਼ਤਰੇ ਦੀ ਮੁਰੰਮਤ
· ਸਿਖਲਾਈ ਅਤੇ ਦਿਸ਼ਾ-ਨਿਰਦੇਸ਼
· ਕਰਮਚਾਰੀ ਦੀ IIP ਪ੍ਰੋਗਰਾਮ ਤੱਕ ਪਹੁੰਚ
· ਰਿਕਾਰਡ ਰੱਖਣਾ
ਇਹ ਮਾਡਲ ਪ੍ਰੋਗਰਾਮ ਉਹਨਾਂ ਉਦਯੋਗਾਂ ਲਈ ਤਿਆਰ ਕੀਤਾ ਗਿਆ ਹੈ ਜਿਨ੍ਹਾਂ ਨੂੰ Cal/OSHA ਨੇ ਘੱਟ ਖਤਰੇ ਵਾਲੇ ਉਦਯੋਗ ਮੰਨਿਆ ਹੈ। ਤੁਹਾਨੂੰ ਇਸ ਪ੍ਰੋਗਰਾਮ ਦੀ ਵਰਤੋਂ ਕਰਨ ਦੀ ਜ਼ਰੂਰਤ ਨਹੀਂ ਹੈ। ਹਾਲਾਂਕਿ, ਕੋਈ ਵੀ ਕੰਪਨੀ ਜੋ Cal/OSHA ਵੱਲੋਂ ਘੱਟ ਖਤਰੇ ਵਾਲੇ ਉਦਯੋਗ ਵਜੋਂ ਮੰਨੀ ਗਈ ਹੈ, ਜੇ ਉਹ ਇਸ ਮਾਡਲ ਪ੍ਰੋਗਰਾਮ ਨੂੰ ਸੱਚਾਈ ਨਾਲ ਅਪਣਾਉਂਦੀ, ਪੋਸਟ ਕਰਦੀ ਅਤੇ ਲਾਗੂ ਕਰਦੀ ਹੈ, ਤਾਂ ਪਹਿਲੀ ਵਾਰੀ T8 CCR 3203 ਦੀ ਉਲੰਘਣਾ ਕਰਨ 'ਤੇ ਉਸਦੇ ਖਿਲਾਫ ਸਿਵਲ ਜੁਰਮਾਨਾ ਨਹੀਂ ਲੱਗੇਗਾ।
ਇਹ ਪ੍ਰੋਗਰਾਮ ਸਹੀ ਤਰੀਕੇ ਨਾਲ ਵਰਤਣ ਲਈ, ਤੁਹਾਡੇ ਕੰਪਨੀ ਦੇ IIP ਪ੍ਰੋਗਰਾਮ ਦੇ ਜਿੰਮੇਵਾਰ ਨੂੰ ਸਾਰੇ ਕਦਮ ਅਤੇ ਨਿਯਮ ਧਿਆਨ ਨਾਲ ਦੇਖਣੇ ਪੈਣਗੇ। ਉਹ ਖਾਲੀ ਥਾਵਾਂ ਨੂੰ ਭਰੇਗਾ ਅਤੇ ਉਹ ਜਿਹੜੀਆਂ ਚੀਜ਼ਾਂ ਤੁਹਾਡੇ ਕੰਮ ਵਾਲੇ ਸਥਾਨ 'ਤੇ ਲਾਗੂ ਹੁੰਦੀਆਂ ਹਨ, ਉਨ੍ਹਾਂ ਨੂੰ ਚੈੱਕ ਕਰੇਗਾ। IIP ਪ੍ਰੋਗ੍ਰਾਮ ਦੇ ਰਿਕਾਰਡ ਰੱਖਣ ਵਾਲੇ ਹਿੱਸੇ ਵਿੱਚ, ਪ੍ਰੋਗ੍ਰਾਮ ਦਾ ਜਿੰਮੇਵਾਰ ਵਿਅਕਤੀ ਆਪਣੇ ਕੰਮ ਦੇ ਸਥਾਨ ਲਈ ਸਹੀ ਸ਼੍ਰੇਣੀ ਚੁਣੇ, ਤਾਂ ਜੋ ਕੰਪਨੀ ਦਾ ਸਾਰਾ ਕੰਮ ਠੀਕ ਤਰੀਕੇ ਨਾਲ ਰਿਕਾਰਡ ਕੀਤਾ ਜਾ ਸਕੇ। ਇਸ ਪ੍ਰੋਗਰਾਮ ਵਿੱਚ ਕੁਝ ਫਾਰਮ ਦੇ ਨਮੂਨੇ ਦਿੱਤੇ ਗਏ ਹਨ ਜੋ ਇਸ ਪ੍ਰੋਗਰਾਮ ਵਿੱਚ ਖਤਰੇ ਦੀ ਜਾਂਚ ਕਰਨ, ਉਸ ਦੀ ਮੁਰੰਮਤ ਕਰਨ, ਦੁਰਘਟਨਾਵਾਂ ਜਾਂ ਖ਼ਤਰਨਾਕ ਸਥਿਤੀਆਂ ਦੀ ਜਾਂਚ ਕਰਨ ਅਤੇ ਕਰਮਚਾਰੀਆਂ ਨੂੰ ਸਿਖਲਾਈ ਤੇ ਦਿਸ਼ਾ-ਨਿਰਦੇਸ਼ ਦੇਣ ਵਾਸਤੇ ਹਨ।
ਇਹ ਪ੍ਰੋਗਰਾਮ ਅਸਲ ਵਿੱਚ ਕੰਮ ਕਰੇ ਇਹ ਯਕੀਨੀ ਬਣਾਉਣ ਲਈ ਮਾਲਕ ਨੂੰ ਇਸਨੂੰ ਬਣਾਏ ਰੱਖਣਾ ਪਏਗਾ।
ਸਿਹਤ ਅਤੇ ਸੁਰੱਖਿਆ ਰੋਕਥਾਮ ਪ੍ਰੋਗਰਾਮ ਦੇ ਸਟੈਂਡਰਡ ਨੂੰ ਔਨਲਾਈਨ ਪੜ੍ਹੋ: 
www.dir.ca.gov/title8/3203.html

ਜਨਵਰੀ 2021
[ਕੰਪਨੀ ਦਾ ਨਾਂ] ਦੇ ਲਈ ਸਿਹਤ ਅਤੇ ਸੁਰੱਖਿਆ ਰੋਕਥਾਮ ਪ੍ਰੋਗਰਾਮ (IIPP)
ਜ਼ਿੰਮੇਵਾਰੀ
Injury ਅਤੇ Illness Prevention Program (IIP Program) ਦੇ ਜਿੰਮੇਵਾਰ ਨੂੰ, [ਪ੍ਰੋਗਰਾਮ ਦੇ ਜਿੰਮੇਵਾਰ ਦਾ ਨਾਂ ਜਾਂ ਅਹੁਦਾ], ਨੂੰ ਇਹ ਜ਼ਿੰਮੇਵਾਰੀ ਅਤੇ ਅਧਿਕਾਰ ਹੈ ਕਿ ਉਹ [ਕੰਪਨੀ ਦਾ ਨਾਮ] ਦੇ ਇਸ ਪ੍ਰੋਗਰਾਮ ਨੂੰ ਸਹੀ ਤਰੀਕੇ ਨਾਲ ਲਾਗੂ ਕਰੇ।
ਸਾਰੇ ਮੈਨੇਜਰ ਅਤੇ ਸੁਪਰਵਾਈਜ਼ਰ ਆਪਣੇ ਕੰਮ ਦੇ ਇਲਾਕੇ ਵਿੱਚ IIP ਪ੍ਰੋਗਰਾਮ ਨੂੰ ਲਾਗੂ ਕਰਨ ਅਤੇ ਉਸਨੂੰ ਸਹੀ ਤਰੀਕੇ ਨਾਲ ਚਲਾਉਣ ਲਈ ਜ਼ਿੰਮੇਵਾਰ ਹਨ। ਉਹਨਾਂ ਨੂੰ ਕਰਮਚਾਰੀਆਂ ਦੇ ਸਵਾਲਾਂ ਦਾ ਜਵਾਬ ਵੀ ਦੇਣਾ ਪੈਂਦਾ ਹੈ। 
ਪਾਲਣਾ ਕਰਨੀ
ਕੰਮ ਵਾਲੀ ਥਾਂ 'ਤੇ ਹਰ ਇਕ ਬੰਦਾ — ਚਾਹੇ ਉਹ ਆਮ ਕਰਮਚਾਰੀ ਹੋਵੇ, ਮੈਨੇਜਰ ਹੋਵੇ ਜਾਂ ਸਪਰਵਾਈਜ਼ਰ — ਸੁਰੱਖਿਅਤ ਤੇ ਸਿਹਤਮੰਦ ਢੰਗ ਨਾਲ ਕੰਮ ਕਰਨ ਲਈ ਜ਼ਿੰਮੇਵਾਰ ਹੁੰਦਾ ਹੈ। ਅਸੀਂ ਇਹ ਪੱਕਾ ਕਰਨ ਲਈ ਕਿ ਸਾਰੇ ਕਰਮਚਾਰੀ ਸੁਰੱਖਿਅਤ ਢੰਗ ਨਾਲ ਕੰਮ ਕਰਨ, ਕੁਝ ਤਰੀਕੇ ਲਾਗੂ ਕੀਤੇ ਹੋਏ ਨੇ। ਹੇਠਾਂ ਜਿਨ੍ਹਾਂ 'ਤੇ ਟਿਕ ਲਾਇਆ ਗਿਆ ਹੈ, ਉਹ ਸਾਡੇ ਸਿਸਟਮ ਦੇ ਹਿੱਸੇ ਨੇ:
· ਸਭ ਤੋਂ ਪਹਿਲਾਂ, ਅਸੀਂ ਹਰ ਬੰਦੇ ਨੂੰ ਆਪਣੇ IIP ਪ੍ਰੋਗਰਾਮ ਬਾਰੇ ਦੱਸਦੇ ਹਾਂ।
· ਫਿਰ ਅਸੀਂ ਵੇਖਦੇ ਹਾਂ ਕਿ ਸਾਰੇ ਸੇਫ਼ ਢੰਗ ਨਾਲ ਕੰਮ ਕਰ ਰਹੇ ਨੇ ਜਾਂ ਨਹੀਂ।
· ਜੇ ਕੋਈ ਸੁਰੱਖਿਅਤ ਤੇ ਚੰਗੇ ਢੰਗ ਨਾਲ ਕੰਮ ਕਰੇ ਤਾਂ ਅਸੀਂ ਉਹਨੂੰ ਪਛਾਣਦੇ ਹਾਂ।
· ਜਿਸਨੂੰ ਥੋੜ੍ਹੀ ਹਦਾਇਤ ਦੀ ਲੋੜ ਹੋਵੇ, ਉਸਨੂੰ ਅਸੀਂ ਸਿਖਲਾਈ ਦਿੰਦੇ ਹਾਂ।
· ਜੇ ਕੋਈ ਬੰਦਾ ਸੁਰੱਖਿਅਤ ਅਤੇ ਸਿਹਤਮੰਦ ਕਾਰਜ ਅਭਿਆਸਾਂ ਦੀ ਪਾਲਣਾ ਨਹੀਂ ਕਰਦਾ, ਤਾਂ ਅਸੀਂ ਕਰਮਚਾਰੀਆਂ 'ਤੇ ਅਨੁਸ਼ਾਸਨਾਤਮਕ ਕਾਰਵਾਈ ਕਰਦੇ ਹਾਂ।
· [ਇੱਥੇ ਤੁਸੀਂ ਲਿਖ ਸਕਦੇ ਹੋ ਕਿ ਤੁਸੀਂ ਆਪਣੀ ਕੰਪਨੀ ਵਿੱਚ ਹੋਰ ਕੀ-ਕੀ ਕਰਦੇ ਹੋ ਤਾਂ ਜੋ ਕਰਮਚਾਰੀ ਸੁਰੱਖਿਆ ਦੇ ਨਿਯਮਾਂ ਦੀ ਪਾਲਣਾ ਕਰਨ।]
ਸੰਚਾਰ
ਹਰ ਮੈਨੇਜਰ ਅਤੇ ਸੂਪਰਵਾਈਜ਼ਰ ਦੀ ਜ਼ਿੰਮੇਵਾਰੀ ਹੈ ਕਿ ਉਹ ਸਾਰੇ ਕਰਮਚਾਰੀਆਂ ਨਾਲ ਸੁਰੱਖਿਆ ਅਤੇ ਸਿਹਤ ਬਾਰੇ ਇਸ ਤਰੀਕੇ ਨਾਲ ਗੱਲ ਕਰੇ ਕਿ ਹਰ ਕਿਸੇ ਨੂੰ ਸਮਝ ਆ ਜਾਏ। ਸਾਡੀ ਸੰਚਾਰ ਪ੍ਰਣਾਲੀ ਇਹ ਕਹਿੰਦੀ ਹੈ ਕਿ ਸਾਰੇ ਕਰਮਚਾਰੀ ਕੰਮ ਦੀ ਜਗ੍ਹਾ 'ਤੇ ਜੇ ਕੋਈ ਖ਼ਤਰਾ ਵੇਖਦੇ ਹਨ, ਤਾਂ ਉਹ ਬਿਨਾਂ ਕਿਸੇ ਡਰ ਦੇ ਆਪਣੇ ਮੈਨੇਜਰ ਜਾਂ ਸੂਪਰਵਾਈਜ਼ਰ ਨੂੰ ਦੱਸਣ।
ਹੇਠਾਂ ਟਿੱਕ ਕੀਤੇ ਗਏ ਤਰੀਕੇ ਜਾਂ ਕਾਰਜ ਸਾਡੀ ਸੰਚਾਰ ਪ੍ਰਣਾਲੀ ਵਿੱਚ ਸ਼ਾਮਲ ਹਨ:
· ਜਦੋਂ ਨਵਾਂ ਬੰਦਾ ਕੰਮ ਤੇ ਆਉਂਦਾ ਹੈ, ਅਸੀਂ ਓਸਨੂੰ ਪਹਿਲੇ ਦਿਨ ਹੀ ਦੱਸਦੇ ਹਾਂ ਕਿ ਕੰਮ ਕਰਦਿਆਂ ਆਪਣੀ ਸੁਰੱਖਿਆ ਕਿਵੇਂ ਕਰਨੀ ਹੈ।
· ਅਸੀਂ ਆਪਣਾ IIP ਪ੍ਰੋਗਰਾਮ ਵਾਰੀ ਵਾਰੀ ਚੈੱਕ ਕਰਦੇ ਰਹਿੰਦੇ ਹਾਂ।
· ਕਾਰਜ-ਸਥਾਨ 'ਤੇ ਸੁਰੱਖਿਆ ਤੇ ਸਿਹਤ ਦੀ ਟ੍ਰੇਨਿੰਗ ਦਿੱਤੀ ਜਾਂਦੀ ਹੈ।
· ਸੇਫਟੀ ਮੀਟਿੰਗਾਂ ਨਿਯਮਤ ਤੌਰ 'ਤੇ ਰੱਖੀਆਂ ਜਾਂਦੀਆਂ ਨੇ।
· ਜ਼ਰੂਰੀ ਸੇਫਟੀ ਜਾਣਕਾਰੀ ਕੰਪਨੀ 'ਚ ਲਗਾਈ ਜਾਂ ਵੰਡ ਦਿੱਤੀ ਜਾਂਦੀ ਹੈ।
· ਕੰਮ ਕਰਨ ਵਾਲੇ ਕਰਮਚਾਰੀ ਖਤਰੇ ਨੂੰ ਗੁਪਤ ਤਰੀਕੇ ਨਾਲ ਮੈਨੇਜਮੈਂਟ ਨੂੰ ਦੱਸ ਸਕਦੇ ਹਨ।
· ਸਾਡੀ ਕੰਪਨੀ ਵਿੱਚ ਦੱਸ ਤੋਂ ਘੱਟ ਕਰਮਚਾਰੀ ਹਨ, ਅਤੇ ਅਸੀਂ ਉਨ੍ਹਾਂ ਨਾਲ ਸਿੱਧੀ ਗੱਲ ਕਰਕੇ ਉਨ੍ਹਾਂ ਨੂੰ ਸੁਰੱਖਿਅਤ ਕੰਮ ਕਰਨ ਦੇ ਤਰੀਕੇ ਦੱਸਦੇ ਹਾਂ ਤੇ ਉਨ੍ਹਾਂ ਨੂੰ ਸਧਾਰਨ ਸੇਫਟੀ ਨਿਯਮ ਅਤੇ ਖਤਰੇ ਬਾਰੇ ਵੀ ਸਮਝਾਉਂਦੇ ਹਾਂ ਜੋ ਉਨ੍ਹਾਂ ਦੇ ਕੰਮ ਨਾਲ ਜੁੜੇ ਹੁੰਦੇ ਹਨ।
· [ਆਪਣੇ ਕੰਮ ਦੀ ਥਾਂ ਲਈ ਵਿਸ਼ੇਸ਼ ਪ੍ਰਭਾਵਸ਼ਾਲੀ ਸੰਚਾਰ ਦੇ ਹੋਰ ਤਰੀਕੇ ਦਰਜ ਕਰੋ ਜੋ ਤੁਸੀਂ ਆਪਣੇ ਕਰਮਚਾਰੀਆਂ ਨਾਲ ਗੱਲ ਕਰਨ ਲਈ ਵਰਤਦੇ ਹੋ]।
ਖਤਰੇ ਦੀ ਜਾਂਚ-ਪੜਤਾਲ
ਸਾਡੇ ਕੰਮ ਵਾਲੇ ਥਾਂ 'ਤੇ ਖਤਰੇ ਦੀ ਜਾਂਚ-ਪੜਤਾਲ ਸਮੇਂ-ਸਮੇਂ 'ਤੇ ਇੱਕ ਯੋਗ ਵਿਅਕਤੀ ਕਰੇਗਾ। ਇਹ ਜਾਂਚ ਉਹ ਵਿਅਕਤੀ ਕਰੇਗਾ ਜਿਸਨੂੰ ਇਹ ਕੰਮ ਆਉਂਦਾ ਹੋਵੇ। 
	ਜਾਂਚ ਕਰਨ ਵਾਲਾ ਯੋਗ ਵਿਅਕਤੀ
	ਖੇਤਰ

	[ਜਾਂਚ ਕਰਨ ਵਾਲੇ ਯੋਗ ਵਿਅਕਤੀ ਦਾ ਨਾਂ ਲਿਖੋ]
	[ਜਾਂਚ ਕੀਤੇ ਖੇਤਰ ਦਾ ਨਾਂ ਲਿਖੋ]

	
	

	
	

	
	

	
	

	
	


ਸਾਡੀ ਕੰਮ ਵਾਲੀ ਥਾਂ 'ਤੇ ਜਾਂਚ ਸਮੇਂ-ਸਮੇਂ 'ਤੇ ਇਹਨਾਂ ਹਾਲਤਾਂ ਵਿੱਚ ਕੀਤੀ ਜਾਵੇਗੀ:
1. [ਤੁਹਾਡੇ ਕਾਰਜਸਥਲ ਲਈ ਉਚਿਤ ਆਵ੍ਰਿਤੀ (ਜਿਵੇਂ ਹਰ ਰੋਜ਼, ਹਰ ਹਫ਼ਤੇ ਜਾਂ ਮਹੀਨੇ ਵਿੱਚ ਇੱਕ ਵਾਰੀ) ਦਰਜ ਕਰੋ]।
2. ਜਦੋਂ ਅਸੀਂ ਆਪਣਾ IIP ਪ੍ਰੋਗਰਾਮ ਸ਼ੁਰੂ ਕਰਾਂਗੇ।
3. ਜਦੋਂ ਨਵੇਂ ਪਦਾਰਥ, ਪ੍ਰਕਿਰਿਆਵਾਂ, ਤਰੀਕੇ ਜਾਂ ਉਪਕਰਨ ਜੋ ਸੰਭਾਵਿਤ ਨਵੇਂ ਖਤਰੇ ਪੈਦਾ ਕਰ ਸਕਦੇ ਹਨ, ਸਾਡੇ ਕਾਰਯਸਥਲ ਵਿੱਚ ਲਿਆਂਦੇ ਜਾਣਗੇ।
4. ਜਦੋਂ ਨਵੇਂ, ਪਹਿਲਾਂ ਪਛਾਣੇ ਨਾ ਗਏ ਖਤਰੇ ਪਛਾਣੇ ਜਾਣਗੇ।
5. ਜਦੋਂ ਕੰਮ ਦੇ ਦੌਰਾਨ ਕੋਈ ਚੋਟ ਲੱਗੇਗੀ ਜਾਂ ਬੀਮਾਰੀ ਹੋਏਗੀ।
6. ਜਦੋਂ ਵੀ ਕੰਮ ਦੀ ਥਾਂ 'ਤੇ ਕੋਈ ਐਸੀ ਸਥਿਤੀ ਆਵੇ, ਜਿੱਥੇ ਇੰਸਪੈਕਸ਼ਨ ਦੀ ਲੋੜ ਪਏ, ਤਾਂ ਇੰਸਪੈਕਸ਼ਨ ਕੀਤੀ ਜਾਵੇਗੀ।
ਦੁਰਘਟਨਾ/ਖ਼ਤਰੇ ਦੀ ਜਾਂਚ
ਜੇ ਕੰਮ ਵਾਲੀ ਥਾਂ 'ਤੇ ਕੋਈ ਹਾਦਸੇ ਜਾਂ ਖ਼ਤਰਨਾਕ ਚੀਜ਼ ਦਾ ਪਤਾ ਲੱਗੇ, ਤਾਂ ਹੇਠ ਲਿਖੀਆਂ ਕਾਰਵਾਈਆਂ ਕੀਤੀਆਂ ਜਾਂਦੀਆਂ ਹਨ:
1. ਜਿੰਨੀ ਜਲਦੀ ਹੋ ਸਕੇ ਹਾਦਸੇ ਵਾਲੀ ਥਾਂ 'ਤੇ ਪਹੁੰਚ ਕਰਨੀ।
2. ਜ਼ਖ਼ਮੀ ਮਜ਼ਦੂਰਾਂ ਅਤੇ ਗਵਾਹਾਂ ਨਾਲ ਗੱਲਬਾਤ ਕਰਨੀ।
3. ਉਸ ਥਾਂ ਦੀ ਜਾਂਚ ਕਰਨੀ ਜਿੱਥੇ ਹਾਦਸਾ ਹੋਇਆ, ਤਾਂ ਜੋ ਪਤਾ ਲੱਗ ਸਕੇ ਕਿ ਕੀ ਕਾਰਨ ਸੀ।
4. ਹਾਦਸੇ ਜਾਂ ਖ਼ਤਰੇ ਦੇ ਪਿੱਛੇ ਮੂਲ ਕਾਰਨ ਨੂੰ ਸਮਝਣਾ।
5. ਹਾਦਸਾ ਜਾਂ ਖ਼ਤਰੇ ਦੀ ਨੌਬਤ ਦੁਬਾਰਾ ਨਾ ਆਏ, ਇਸ ਲਈ ਸਹੀ ਕਾਰਵਾਈ ਕਰਨੀ।
6. ਸਾਰੀਆਂ ਜਾਣਕਾਰੀਆਂ ਅਤੇ ਕਾਰਵਾਈਆਂ ਦਰਜ ਕੀਤੀਆਂ ਜਾਂਦੀਆਂ ਹਨ।
ਖ਼ਤਰੇ ਦੀ ਮੁਰੰਮਤ
ਜੇ ਕੰਮ ਵਾਲੀ ਥਾਂ 'ਤੇ ਕੁਝ ਅਣਸੁਰੱਖਿਅਤ ਜਾਂ ਸਿਹਤ ਲਈ ਖ਼ਤਰਨਾਕ ਹੋਵੇ, ਜਿਵੇਂ ਕਿ ਗਲਤ ਤਰੀਕਾ, ਖ਼ਤਰਨਾਕ ਹਾਲਤ ਜਾਂ ਪ੍ਰਕਿਰਿਆ, ਤਾਂ ਉਸਨੂੰ ਖਤਰੇ ਦੀ ਗੰਭੀਰਤਾ ਦੇ ਅਨੁਸਾਰ ਜਲਦੀ ਠੀਕ ਕੀਤਾ ਜਾਂਦਾ ਹੈ। ਅਸੀਂ ਇਹ ਖ਼ਤਰੇ ਹੇਠ ਲਿਖੇ ਤਰੀਕੇ ਨਾਲ ਠੀਕ ਕਰਦੇ ਹਾਂ:
1. ਜਦੋਂ ਵੀ ਕੋਈ ਖਤਰਾ ਵੇਖੀਦਾ ਜਾਂ ਪਤਾ ਲੱਗਦਾ ਹੈ।
2. ਜੇ ਕੋਈ ਐਸਾ ਵੱਡਾ ਖ਼ਤਰਾ ਹੋਵੇ ਜੋ ਤੁਰੰਤ ਠੀਕ ਨਹੀਂ ਹੋ ਸਕਦਾ ਬਿਨਾਂ ਕਿਸੇ ਨੂੰ ਨੁਕਸਾਨ ਪਹੁੰਚਣ ਦੇ, ਤਾਂ ਉਹ ਥਾਂ ਸਿਰਫ਼ ਓਹਨਾਂ ਲੋਕਾਂ ਲਈ ਖੁੱਲ੍ਹੀ ਰਹਿੰਦੀ ਹੈ ਜੋ ਓਸਨੂੰ ਠੀਕ ਕਰਨ ਦੇ ਕੰਮ ਵਿੱਚ ਲੱਗੇ ਹੁੰਦੇ ਹਨ। ਹੋਰ ਸਾਰੇ ਕਰਮਚਾਰੀ ਓਥੋਂ ਹਟਾ ਦਿਤੇ ਜਾਂਦੇ ਹਨ। ਜੋ ਕਰਮਚਾਰੀ ਖ਼ਤਰਨਾਕ ਹਾਲਤ ਨੂੰ ਠੀਕ ਕਰਨ ਲਈ ਲੱਗੇ ਹੋਣਗੇ, ਉਹਨਾਂ ਨੂੰ ਲਾਜ਼ਮੀ ਸੁਰੱਖਿਆ ਸੰਦ ਅਤੇ ਬਚਾਅ ਮੁਹੱਈਆ ਕਰਵਾਇਆ ਜਾਵੇਗਾ।
ਸਿਖਲਾਈ ਅਤੇ ਦਿਸ਼ਾ-ਨਿਰਦੇਸ਼
ਸਾਰੇ ਕਰਮਚਾਰੀ, ਚਾਹੇ ਉਹ ਮੈਨੇਜਰ ਹੋਣ ਜਾਂ ਸੁਪਰਵਾਈਜ਼ਰ, ਨੂੰ ਆਮ ਅਤੇ ਕੰਮ ਨਾਲ ਜੁੜੀ ਸੁਰੱਖਿਆ ਅਤੇ ਸਿਹਤ ਸਬੰਧੀ ਸਿੱਖਿਆ ਅਤੇ ਸਿਖਲਾਈ ਦਿੱਤੀ ਜਾਵੇਗੀ। ਇਹ ਸਿੱਖਿਆ ਹੇਠ ਲਿਖੇ ਮੌਕਿਆਂ 'ਤੇ ਦਿੱਤੀ ਜਾਂਦੀ ਹੈ:
1. ਜਦੋਂ IIP ਪ੍ਰੋਗਰਾਮ ਪਹਿਲੀ ਵਾਰੀ ਸ਼ੁਰੂ ਕੀਤਾ ਜਾਂਦਾ ਹੈ।
2. ਹਰ ਨਵੇਂ ਕਰਮਚਾਰੀ ਨੂੰ ਟਰੇਨਿੰਗ ਦਿੱਤੀ ਜਾਂਦੀ ਹੈ (ਸਿਰਫ਼ ਉਹ ਕੰਸਟਰਕਸ਼ਨ ਵਰਕਰ ਛੱਡ ਕੇ, ਜਿਨ੍ਹਾਂ ਨੂੰ ਇਹ ਟਰੇਨਿੰਗ Cal/OSHA ਵੱਲੋਂ ਮਨਜ਼ੂਰਸ਼ੁਦਾ ਕਨਸਟਰਕਸ਼ਨ ਇੰਡਸਟਰੀ ਦੇ ਆਕੁਪੇਸ਼ਨਲ ਸੇਫਟੀ ਐਂਡ ਹੈਲਥ ਪ੍ਰੋਗਰਾਮ ਰਾਹੀਂ ਦਿੱਤੀ ਜਾਂਦੀ ਹੈ)।
3. ਜਿਨ੍ਹਾਂ ਕਰਮਚਾਰੀਆਂ ਨੂੰ ਨਵਾਂ ਕੰਮ ਦਿੱਤਾ ਜਾਂਦਾ ਹੈ ਅਤੇ ਉਨ੍ਹਾਂ ਨੂੰ ਪਹਿਲਾਂ ਉਸ ਕੰਮ ਲਈ ਟਰੇਨਿੰਗ ਨਹੀਂ ਮਿਲੀ।
4. ਜਦੋਂ ਵੀ ਨਵੇਂ ਪਦਾਰਥ, ਤਰੀਕੇ, ਪ੍ਰਕਿਰਿਆਵਾਂ ਜਾਂ ਉਪਕਰਨ ਕੰਮ ਦੀ ਥਾਂ 'ਤੇ ਲਾਏ ਜਾਂਦੇ ਹਨ ਅਤੇ ਨਵਾਂ ਖਤਰਾ ਪੈਦਾ ਕਰਦੇ ਹਨ।
5. ਜਦੋਂ ਵੀ ਸਾਨੂੰ ਕਿਸੇ ਨਵੇਂ ਜਾਂ ਪਹਿਲਾਂ ਨਾ ਪਛਾਣੇ ਖ਼ਤਰੇ ਬਾਰੇ ਪਤਾ ਲੱਗਦਾ ਹੈ।
6. ਸੁਪਰਵਾਈਜ਼ਰਾਂ ਨੂੰ ਇਹ ਸਿਖਾਇਆ ਜਾਂਦਾ ਹੈ ਕਿ ਉਨ੍ਹਾਂ ਅਧੀਨ ਕੰਮ ਕਰਦੇ ਕਰਮਚਾਰੀ ਕਿਹੜੇ ਸੁਰੱਖਿਆ ਜਾਂ ਸਿਹਤ ਨਾਲ ਸਬੰਧਤ ਖ਼ਤਰਿਆਂ ਦਾ ਸਾਹਮਣਾ ਕਰ ਸਕਦੇ ਹਨ।
7. ਸਾਰੇ ਕਰਮਚਾਰੀਆਂ ਨੂੰ ਉਹਨਾਂ ਦੇ ਕੰਮ ਨਾਲ ਸਬੰਧਤ ਖ਼ਤਰਿਆਂ ਬਾਰੇ ਟਰੇਨਿੰਗ ਦਿੱਤੀ ਜਾਂਦੀ ਹੈ।
ਜਿੱਥੇ ਅਸੀਂ ਕੰਮ ਕਰਦੇ ਹਾਂ, ਓਥੇ ਸੁਰੱਖਿਆ ਤੇ ਸਿਹਤ ਲਈ ਕੁਝ ਜ਼ਰੂਰੀ ਗੱਲਾਂ ਦੀ ਪਾਲਣਾ ਕਰਣੀ ਚਾਹੀਦੀ ਹੈ। ਹੇਠਾਂ ਕੁਝ ਮੁੱਖ ਨਿਯਮ ਹਨ, ਪਰ ਇਨ੍ਹਾਂ ਤੱਕ ਗੱਲ ਨਹੀਂ ਰੁਕਦੀ:
1. IIP ਪ੍ਰੋਗਰਾਮ ਨੂੰ ਢੰਗ ਨਾਲ ਲਾਗੂ ਕਰਨਾ ਅਤੇ ਚਲਾਉਣਾ।
2. ਐਮਰਜੈਂਸੀ ਜਾਂ ਅੱਗ ਵਾਲੀਆਂ ਸਥਿਤੀਆਂ ਲਈ ਪਹਿਲਾਂ ਤੋਂ ਤਿਆਰ ਰਹਿਣਾ ਤੇ ਯੋਜਨਾ ਬਣਾਉਣੀ।
3. ਫਸਟ ਏਡ ਅਤੇ ਮੈਡੀਕਲ ਮਦਦ ਦੀਆਂ ਸਹੂਲਤਾਂ ਮਿਲਣੀਆਂ ਚਾਹੀਦੀਆਂ ਨੇ, ਅਤੇ ਐਮਰਜੈਂਸੀ ਵਕਤ ਕੀ ਕਰਨਾ ਹੈ, ਇਹ ਵੀ ਸਾਫ਼-ਸਾਫ਼ ਦੱਸਿਆ ਹੋਣਾ ਚਾਹੀਦਾ।
4. ਮਾਸਪੇਸ਼ੀਆਂ, ਹੱਡੀਆਂ ਜਾਂ ਜੋੜਾਂ ਵਾਲੀਆਂ ਸਮੱਸਿਆਵਾਂ ਤੋਂ ਬਚਾਅ ਕਰਨਾ ਚਾਹੀਦਾ ਹੈ, ਸਹੀ ਤਰੀਕੇ ਨਾਲ ਭਾਰ ਚੁੱਕਣੇ ਦੇ ਨੁਕਤੇ ਵੀ ਬਹੁਤ ਜ਼ਰੂਰੀ ਹਨ।
5. ਜਿੱਥੇ ਅਸੀਂ ਕੰਮ ਕਰਦੇ ਹਾਂ, ਓਥੇ ਸਾਫ਼–ਸੁਥਰਾ ਮਹੌਲ ਹੋਣਾ ਚਾਹੀਦਾ ਹੈ, ਪੌੜੀਆਂ ਤੇ ਰਾਹ 'ਚ ਵੀ ਕੋਈ ਰੁਕਾਵਟ ਨਾ ਹੋਵੇ, ਕੰਮ ਵਾਲੀ ਥਾਂ ਸਾਫ ਤੇ ਵਧੀਆ ਢੰਗ ਨਾਲ ਸਜੀ ਹੋਣੀ ਚਾਹੀਦੀ ਹੈ, ਤੇ ਜੇ ਕਿਤੇ ਪਾਣੀ ਜਾਂ ਹੋਰ ਕੁਝ ਡਿੱਗ ਜਾਏ ਤਾਂ ਓਹਨੂੰ ਤੁਰੰਤ ਸਾਫ਼ ਕਰ ਦੇਣਾ ਚਾਹੀਦਾ ਹੈ।
6. ਕੰਮ ਦੀ ਥਾਂ 'ਤੇ ਮਜ਼ਾਕ ਜਾਂ ਹੱਥਾਪਾਈ ਨਹੀਂ ਹੋਣੀ ਚਾਹੀਦੀ, ਜਿਵੇਂ ਕਿ ਧੱਕਾ ਦੇਣਾ ਜਾਂ ਲੜਾਈ ਕਰਨਾ, ਜਿਸ ਨਾਲ ਸੁਰੱਖਿਆ 'ਚ ਕੋਈ ਘਾਟ ਹੋਵੇ।
7. ਸਮਾਨ ਨੂੰ ਠੀਕ ਢੰਗ ਨਾਲ ਰੱਖਣਾ ਚਾਹੀਦਾ ਹੈ, ਤਾਂ ਜੋ ਉਹ ਗਿਰੇ ਨਾ ਜਾਂ ਕਿਸੇ ਨੂੰ ਚੋਟ ਨਾ ਲੱਗੇ, ਇਹ ਵੀ ਧਿਆਨ ਰੱਖੋ ਕਿ ਕੋਈ ਵੀ ਚੀਜ਼ ਦਰਵਾਜਿਆਂ, ਨਿਕਾਸ ਵਾਲੇ ਰਸਤੇ, ਅੱਗ ਬੁਝਾਉਣ ਵਾਲੇ ਸਾਮਾਨ ਜਾਂ ਬਿਜਲੀ ਦੇ ਬਾਕਸਾਂ ਅੱਗੇ ਨਾ ਰੱਖੀ ਹੋਵੇ।
8. ਖ਼ਤਰਾ ਪਤਾ ਲੱਗਣ 'ਤੇ ਜਾਂ ਹਾਦਸੇ ਵਾਪਰਨ 'ਤੇ ਇਹ ਗੱਲ ਆਪਣੇ ਇੰਚਾਰਜ ਨੂੰ ਸਹੀ ਤਰੀਕੇ ਨਾਲ ਦੱਸੋ।
9. ਕੰਮ ਵਾਲੀ ਜਗ੍ਹਾ ‘ਤੇ ਰਸਾਇਣਕ ਖ਼ਤਰਿਆਂ ਬਾਰੇ ਤੇ ਡੱਬਿਆਂ ਉੱਤੇ ਲੱਗੇ ਲੇਬਲ ਬਾਰੇ ਕਰਮਚਾਰੀਆਂ ਨੂੰ ਚੰਗੀ ਤਰ੍ਹਾਂ ਦੱਸਿਆ ਜਾਣਾ ਚਾਹੀਦਾ ਹੈ।
10. ਜ਼ਹਿਰੀਲੇ ਜਾਂ ਖਤਰਨਾਕ ਪਦਾਰਥਾਂ ਨੂੰ ਢੰਗ ਨਾਲ ਸੰਭਾਲਣਾ ਤੇ ਸਹੀ ਜਗ੍ਹਾ ‘ਤੇ ਰੱਖਣਾ ਬਹੁਤ ਜ਼ਰੂਰੀ ਹੁੰਦਾ ਹੈ, ਅਜਿਹੀਆਂ ਥਾਵਾਂ 'ਤੇ ਖਾਣ-ਪੀਣ ਦੀਆਂ ਚੀਜ਼ਾਂ ਨਾ ਰੱਖੀਆਂ ਜਾਣ ਅਤੇ ਨਾ ਹੀ ਓਥੇ ਖਾਣਾ ਖਾਧਾ ਜਾਵੇ, ਤਾਂ ਜੋ ਕੁਝ ਵੀ ਗੰਦਾ ਜਾਂ ਜ਼ਹਿਰੀਲਾ ਨਾ ਹੋ ਜਾਵੇ।
ਕਰਮਚਾਰੀਆਂ ਨੂੰ IIPP ਦੀ ਪਹੁੰਚ
ਸਾਡੇ ਕਰਮਚਾਰੀ - ਜਾਂ ਉਹਨਾਂ ਵੱਲੋਂ ਚੁਣੇ ਗਏ ਨੁਮਾਇੰਦੇ ਨੂੰ - ਅਧਿਕਾਰ ਹੈ ਕਿ ਉਹ ਸਾਡਾ IIPP ਵੇਖ ਸਕਣ ਜਾਂ ਉਸਦੀ ਇੱਕ ਕਾਪੀ ਲੈ ਸਕਣ। ਇਹ ਕੰਮ ਪੂਰਾ ਕੀਤਾ ਜਾਵੇਗਾ, [ਦੱਸੋ ਕਿ ਇਹ ਦੋ ਤਰੀਕਿਆਂ ਵਿੱਚੋਂ ਕਿਸੇ ਇੱਕ ਤਰੀਕੇ ਨਾਲ ਕਿਵੇਂ ਪੂਰਾ ਕੀਤਾ ਜਾਵੇਗਾ:
1. ਜਦੋਂ ਵੀ ਕੋਈ ਕਰਮਚਾਰੀ ਜਾਂ ਉਸਦਾ ਨੁਮਾਇੰਦਗੀ ਵਾਲਾ ਵਿਅਕਤੀ ਕਿਸੇ ਚੀਜ਼ ਦੀ ਮੰਗ ਕਰੇ, ਤਾਂ ਉਹ ਚੀਜ਼ ਠੀਕ ਸਮੇਂ, ਠੀਕ ਜਗ੍ਹਾ ਤੇ, ਅਤੇ ਠੀਕ ਤਰੀਕੇ ਨਾਲ ਮਿਲਣੀ ਚਾਹੀਦੀ ਹੈ। ਅਤੇ ਇਹ ਯਾਦ ਰੱਖੋ ਕਿ ਪੰਜ (5) ਕਾਰੋਬਾਰੀ ਦਿਨਾਂ ਦੇ ਅੰਦਰ ਉਹ ਪਹੁੰਚ ਹੋ ਜਾਏ।
a. ਜਦੋਂ ਵੀ ਕੋਈ ਕਰਮਚਾਰੀ ਜਾਂ ਉਸਦਾ ਨੁਮਾਇੰਦਗੀ ਵਾਲਾ ਵਿਅਕਤੀ ਪ੍ਰੋਗ੍ਰਾਮ ਦੀ ਕਾਪੀ ਮੰਗੇ, ਅਸੀਂ ਉਸਨੂੰ ਪ੍ਰਿੰਟ ਕੀਤੀ ਹੋਈ ਕਾਪੀ ਦੇਵਾਂਗੇ। ਪਰ ਜੇ ਕਰਮਚਾਰੀ ਜਾਂ ਉਸਦਾ ਨੁਮਾਇੰਦਗੀ ਵਾਲਾ ਵਿਅਕਤੀ ਪ੍ਰੋਗ੍ਰਾਮ ਦੀ ਇਲੈਕਟ੍ਰਾਨਿਕ ਕਾਪੀ ਚਾਹੁੰਦੇ ਹਨ, ਤਾਂ ਉਹ ਵੀ ਦੇ ਸਕਦੇ ਹਾਂ।
b. ਪ੍ਰੋਗ੍ਰਾਮ ਦੀ ਪ੍ਰਿੰਟ ਕੀਤੀ ਇੱਕ ਕਾਪੀ ਮੁਫ਼ਤ ਵਿੱਚ ਦਿੱਤੀ ਜਾਵੇਗੀ। ਜੇ ਕਰਮਚਾਰੀ ਜਾਂ ਨਿਯੁਕਤ ਕੀਤਾ ਨੁਮਾਇੰਦਾ, ਪਹਿਲਾਂ ਕਾਪੀ ਲੈਣ ਤੋਂ ਇੱਕ (1) ਸਾਲ ਦੇ ਅੰਦਰ ਹੀ ਹੋਰ ਕਾਪੀਆਂ ਮੰਗਦਾ ਹੈ, ਤੇ ਇਸ ਦੌਰਾਨ ਪ੍ਰੋਗ੍ਰਾਮ 'ਚ ਕੋਈ ਨਵਾਂ ਸੁਧਾਰ ਜਾਂ ਤਬਦੀਲੀ ਨਹੀਂ ਹੋਈ, ਤਾਂ ਅਸੀਂ ਉਹਨੂੰ ਵਾਧੂ ਕਾਪੀਆਂ ਦੇਣ ਲਈ ਸਿਰਫ ਕਾਪੀ ਬਣਾਉਣ ਦਾ ਜ਼ਾਇਜ਼ ਤੇ ਠੀਕ ਜਿਹਾ ਖਰਚਾ ਲੈ ਸਕਦੇ ਹਾਂ। 
2. ਕੰਪਨੀ ਆਪਣੇ ਸਰਵਰ ਜਾਂ ਵੈਬਸਾਈਟ ਰਾਹੀਂ ਬਿਨਾ ਕਿਸੇ ਰੁਕਾਵਟ ਦੇ ਪਹੁੰਚ ਦਿੰਦੀ ਹੈ, ਜਿਸ ਰਾਹੀਂ ਕਰਮਚਾਰੀ ਪ੍ਰੋਗ੍ਰਾਮ ਦੇ ਮੌਜੂਦਾ ਵਰਜਨ ਨੂੰ ਵੇਖ ਸਕਦੇ ਹਨ, ਪ੍ਰਿੰਟ ਕਰ ਸਕਦੇ ਹਨ ਅਤੇ ਈਮੇਲ ਵੀ ਕਰ ਸਕਦੇ ਹਨ। ਬਿਨਾ ਕਿਸੇ ਰੁਕਾਵਟ ਦੇ ਪਹੁੰਚ ਤੋਂ ਭਾਵ ਇਹ ਹੈ ਕਿ ਜਦੋਂ ਕੋਈ ਕਰਮਚਾਰੀ ਆਪਣੀ ਰੋਜ਼ਾਨਾ ਦੀ ਨੌਕਰੀ ਵਿੱਚ ਮੈਨੇਜਰ ਜਾਂ ਸਹਿਕਰਮਚਾਰੀਆਂ ਨਾਲ ਗੱਲ ਕਰਨ ਲਈ ਬਿਨਾ ਕਿਸੇ ਰੁਕਾਵਟ ਦੇ ਇਲੈਕਟ੍ਰਾਨਿਕ ਸਾਧਨਾਂ ਦੀ ਵਰਤੋਂ ਕਰਦਾ ਹੈ।
ਇਹ ਵੀ ਦੱਸਣਾ ਲਾਜ਼ਮੀ ਹੈ ਕਿ ਤੁਸੀਂ ਕਰਮਚਾਰੀਆਂ ਨੂੰ ਇਹ ਗੱਲ ਕਿਵੇਂ ਸਮਝਾਓਗੇ ਕਿ ਉਹਨਾਂ ਕੋਲ ਪ੍ਰੋਗ੍ਰਾਮ ਵਰਤਣ ਦਾ ਹੱਕ ਹੈ ਅਤੇ ਇਹ ਹੱਕ ਕਿਵੇਂ ਵਰਤਣਾ ਹੈ]
ਜੇ ਕਿਸੇ ਕਰਮਚਾਰੀ ਜਾਂ ਉਹਦੇ ਵੱਲੋਂ ਚੁਣੇ ਹੋਏ ਨੁਮਾਇਂਦੇ ਨੂੰ IIP ਪਰੋਗ੍ਰਾਮ ਦੀ ਕਾਪੀ ਦਿੱਤੀ ਜਾਂਦੀ ਹੈ, ਤਾਂ ਉਸ ਵਿੱਚ ਇਹ ਲੋੜੀ ਦਾ ਨਹੀਂ ਕਿ ਤੁਸੀਂ ਉਹ ਸਾਰੇ ਰਿਕਾਰਡ ਵੀ ਦਿਓ ਜੋ ਦੱਸਣ ਕਿ ਪਰੋਗ੍ਰਾਮ ਕਿਵੇਂ ਚਲਾਇਆ ਜਾਂ ਰੱਖਿਆ ਗਿਆ।
ਸਾਡੀ ਕੰਪਨੀ ਦੇ ਵੱਖ-ਵੱਖ ਡਿਪਾਰਟਮੈਂਟ ਹਨ ਜਿਥੇ ਵੱਖ-ਵੱਖ IIPPs ਚੱਲ ਰਹੀਆਂ ਹਨ, ਤਾਂ ਅਸੀਂ ਕਰਮਚਾਰੀ ਨੂੰ ਓਹੀ IIPP ਵੇਖਣ ਦੀ ਇਜਾਜ਼ਤ ਦੇਵਾਂਗੇ ਜਿਸਦੀ ਉਸ ਕਰਮਚਾਰੀ ਨੇ ਬੇਨਤੀ ਪਾਈ ਹੋਈ ਹੈ।
ਜੇ ਕਰਮਚਾਰੀ ਚਾਹੁੰਦਾ ਕਿ ਉਹਦੀ ਥਾਂ ਕੋਈ ਹੋਰ ਵਿਅਕਤੀ ਨੂੰ "ਨੁਮਾਇੰਦਾ ਨਿਯੁਕਤ" ਕਰਨਾ ਚਾਹੁੰਦਾ ਹੈ ਜੋ ਕਾਪੀ ਲਵੇ, ਤਾਂ ਉਹਨੂੰ ਲਿਖਤ ਰੂਪ ਵਿੱਚ ਇਜਾਜ਼ਤ ਦੇਣੀ ਪਵੇਗੀ। ਜੇ ਕੋਈ ਯੂਨਿਅਨ ਜੋ ਮੰਨੀ ਹੋਈ ਜਾਂ ਰਜਿਸਟਰਡ ਹੈ, ਅਤੇ ਕਰਮਚਾਰੀਆਂ ਵਲੋਂ ਮਾਲਕਾਂ ਨਾਲ ਗੱਲਬਾਤ ਕਰਦੀ ਹੈ, ਤਾਂ ਉਹਨੂੰ ਆਪੇ ਹੀ IIPP ਦੀ ਜਾਣਕਾਰੀ ਲੈਣ ਲਈ ਨੁਮਾਇੰਦਾ ਮੰਨ ਲਿਆ ਜਾਂਦਾ ਹੈ। ਲਿਖਤੀ ਮਨਜ਼ੂਰੀ 'ਚ ਹੇਠ ਲਿਖੀ ਜਾਣਕਾਰੀ ਹੋਣੀ ਲਾਜ਼ਮੀ ਹੈ:
· ਜਿਸ ਕਰਮਚਾਰੀ ਨੇ ਕਿਸੇ ਨੁਮਾਇੰਦੇ ਨੂੰ ਮਨਜ਼ੂਰ ਕੀਤਾ ਹੈ, ਉਸਦਾ ਨਾਂ ਤੇ ਹਸਤਾਖਰ।
· ਮਨਜ਼ੂਰੀ ਮੰਗਣ ਦੀ ਮਿਤੀ।
· ਜਿਸ ਨੁਮਾਇੰਦੇ ਨੂੰ ਮਨਜ਼ੂਰੀ ਦਿੱਤੀ ਜਾ ਰਹੀ ਹੈ, ਉਸਦਾ ਨਾਂ।
· ਇਹ ਲਿਖਤੀ ਮਨਜ਼ੂਰੀ ਕਦੋਂ ਤੱਕ ਵੈਧ ਰਹੇਗੀ (ਜੇਕਰ ਇੱਕ ਸਾਲ ਤੋਂ ਘੱਟ ਸਮੇਂ ਲਈ ਹੈ)।
ਰਿਕਾਰਡ ਰੱਖਣਾ
ਅਸੀਂ ਹੇਠਾਂ ਦਿੱਤੇ ਕਿਸੇ ਇੱਕ ਸ਼੍ਰੇਣੀ ਨੂੰ ਆਪਣੀ ਰਿਕਾਰਡ ਰੱਖਣ ਵਾਲੀ ਨੀਤੀ ਵਜੋਂ ਚੁਣਿਆ ਹੋਇਆ ਹੈ।
· ਸ਼੍ਰੇਣੀ 1. ਜੇ ਸਾਡੀ ਸੰਸਥਾ ਵਿੱਚ 20 ਜਾਂ ਇਸ ਤੋਂ ਵੱਧ ਕਰਮਚਾਰੀ ਹਨ; ਅਤੇ ਕਰਮਚਾਰੀ ਮੁਆਵਜ਼ਾ ਸੰਸ਼ੋਧਨ ਦਰ 1.1 ਤੋਂ ਵੱਧ ਹੈ, ਅਤੇ ਇਹ ਕਿਸੇ “ਘੱਟ ਖਤਰੇ ਵਾਲੇ ਉਦਯੋਗ ਦੀ ਸੂਚੀ” ਵਿੱਚ ਨਹੀਂ ਆਉਂਦੀ, ਅਤੇ “ਜਿਆਦਾ ਖਤਰੇ ਵਾਲੇ ਉਦਯੋਗ ਦੀ ਸੂਚੀ” ਵਿੱਚ ਸ਼ਾਮਲ ਹੈ। ਤਾਂ ਅਸੀਂ ਆਪਣਾ IIP ਪ੍ਰੋਗਰਾਮ ਲਾਗੂ ਕਰਨ ਅਤੇ ਚਲਾਉਣ ਲਈ ਹੇਠ ਲਿਖੇ ਕਦਮ ਚੁੱਕੇ ਹਨ:
1. ਖਤਰੇ ਦੀ ਜਾਂਚ ਦੇ ਸਾਰੇ ਰਿਕਾਰਡ, ਜਿਸ ਵਿੱਚ ਇਹ ਵੀ ਦਰਜ ਹੁੰਦਾ ਕਿ ਜਾਂਚ ਕਿਸ ਨੇ ਕੀਤੀ ਸੀ, ਕਿਹੜੀਆਂ ਗਲਤ ਤੇ ਖ਼ਤਰਨਾਕ ਹਾਲਤਾਂ ਜਾਂ ਕੰਮ ਦੇ ਢੰਗ ਮਿਲੇ, ਅਤੇ ਉਨ੍ਹਾਂ ਨੂੰ ਠੀਕ ਕਰਨ ਲਈ ਕੀ ਕਦਮ ਚੁੱਕੇ ਗਏ — ਇਹ ਸਾਰੀ ਜਾਣਕਾਰੀ ਖਤਰੇ ਦੀ ਜਾਂਚ-ਪੜਤਾਲ ਵਾਲੇ ਫਾਰਮ ਅਤੇ ਮੁਰੰਮਤ ਕਰਨ ਵਾਲੇ ਫਾਰਮ ’ਤੇ ਲਿਖੇ ਜਾਂਦੇ ਹਨ।
2. ਜਦੋਂ ਵੀ ਕਿਸੇ ਕਰਮਚਾਰੀ ਨੂੰ ਸੇਫਟੀ ਜਾਂ ਸਿਹਤ ਨਾਲ ਸਬੰਧਤ ਟ੍ਰੇਨਿੰਗ ਦਿੱਤੀ ਜਾਂਦੀ ਹੈ, ਤਾਂ ਅਸੀਂ ਉਹਦੀ ਪੂਰੀ ਜਾਣਕਾਰੀ ਲਿਖਤੀ ਰੂਪ ਵਿੱਚ ਰੱਖਦੇ ਹਾਂ। ਜਿਵੇਂ ਕਿ ਕਰਮਚਾਰੀ ਦਾ ਨਾਂ, ਟ੍ਰੇਨਿੰਗ ਕਦੋਂ ਹੋਈ, ਟਾਈਪ ਕੀ ਸੀ, ਅਤੇ ਟ੍ਰੇਨਿੰਗ ਕਿਸ ਨੇ ਦਿੱਤੀ। ਇਹ ਸਭ ਕੁਝ 'ਵਰਕਰ ਟ੍ਰੇਨਿੰਗ ਅਤੇ ਇੰਸਟਰਕਸ਼ਨ ਫਾਰਮ' 'ਚ ਦਰਜ ਕੀਤਾ ਜਾਂਦਾ ਹੈ ਤਾਂ ਜੋ ਸਾਰੇ ਰਿਕਾਰਡ ਕਲੀਅਰ ਹੋਣ। ਜੇ ਕੋਈ ਕਰਮਚਾਰੀ ਅਜਿਹੇ ਕੰਸਟਰਕਸ਼ਨ ਸੈਕਟਰ ਦੇ ਸੁਰੱਖਿਆ ਟ੍ਰੇਨਿੰਗ ਕੋਰਸ ਤੋਂ ਟ੍ਰੇਨ ਹੋਇਆ ਹੋਵੇ ਜੋ Cal/OSHA ਵੱਲੋਂ ਮਨਜ਼ੂਰ ਹੋਇਆ ਹੋਵੇ, ਤਾਂ ਅਸੀਂ ਉਹ ਰਿਕਾਰਡ ਵੀ ਆਪਣੇ ਕੋਲ ਰੱਖਦੇ ਹਾਂ।
ਇੰਸਪੈਕਸ਼ਨ ਦੇ ਰਿਕਾਰਡ ਤੇ ਟ੍ਰੇਨਿੰਗ ਦੇ ਦਸਤਾਵੇਜ਼ ਅਸੀਂ ਹੇਠ ਲਿਖੇ ਚੁਣੇ ਹੋਏ ਸ਼ੈਡੂਲ ਅਨੁਸਾਰ ਸੰਭਾਲ ਕੇ ਰੱਖਾਂਗੇ:
· ਇਹ ਸਾਰੇ ਰਿਕਾਰਡ ਇੱਕ ਸਾਲ ਲਈ ਸੰਭਾਲੇ ਜਾਣਗੇ। ਪਰ ਜੇ ਕੋਈ ਕਰਮਚਾਰੀ ਇੱਕ ਸਾਲ ਤੋਂ ਘੱਟ ਸਮੇਂ ਲਈ ਕੰਮ ਕਰਦਾ ਹੈ, ਤਾਂ ਉਸ ਦੀ ਟਰੇਨਿੰਗ ਦੀ ਰਿਕਾਰਡ ਉਸਨੂੰ ਨੌਕਰੀ ਖਤਮ ਹੋਣ ਵੇਲੇ ਦੇ ਦਿੱਤੇ ਜਾਣਗੇ।
· ਸਾਡੇ ਕੋਲ ਦੱਸ ਤੋਂ ਘੱਟ ਕਰਮਚਾਰੀ ਹਨ, ਜਿਸ ਵਿੱਚ ਮੈਨੇਜਰ ਅਤੇ ਸੁਪਰਵਾਈਜ਼ਰ ਵੀ ਸ਼ਾਮਲ ਹਨ। ਅਸੀਂ ਇੰਸਪੈਕਸ਼ਨ ਰਿਕਾਰਡ ਸਿਰਫ ਉਸ ਸਮੇਂ ਤੱਕ ਰੱਖਦੇ ਹਾਂ ਜਦ ਤੱਕ ਕੋਈ ਖਤਰਾ ਠੀਕ ਨਾ ਹੋ ਜਾਵੇ। ਜੇ ਕਰਮਚਾਰੀਆਂ ਨੂੰ ਨਵੀਆਂ ਜ਼ਿੰਮੇਵਾਰੀਆਂ ਦਿੱਤੀਆਂ ਹੋਣ ਜਾਂ ਨਵੀਂ ਨੌਕਰੀ ਮਿਲਦੀ ਹੈ, ਤਾਂ ਉਹਨਾਂ ਨੂੰ ਦਿੱਤੇ ਨਿਰਦੇਸ਼ਾਂ ਦਾ ਲੌਗ ਰੱਖਦੇ ਹਾਂ।
· ਸ਼੍ਰੇਣੀ 2. ਸਾਡੀ ਕੰਪਨੀ ਵਿੱਚ 20 ਤੋਂ ਘੱਟ ਕਰਮਚਾਰੀ ਹਨ ਅਤੇ ਇਹ ਕੋਈ ਉੱਚ ਖਤਰੇ ਵਾਲਾ ਖੇਤਰ ਨਹੀਂ ਹੈ। ਅਸੀਂ ਇੱਕ ਘੱਟ ਖਤਰੇ ਵਾਲੀ ਸੂਚੀ ਵਿੱਚ ਸ਼ਾਮਲ ਹਾਂ ਜਾਂ ਸਾਡੀ ਕਰਮਚਾਰੀਆਂ ਦੀ ਮੁਆਵਜ਼ਾ ਅਨੁਭਵ ਐਡਜਸਟਮੈਂਟ ਦਰ 1.1 ਜਾਂ ਇਸਤੋਂ ਘੱਟ ਹੈ। ਇਸ ਲਈ ਅਸੀਂ ਆਪਣੇ IIP ਪ੍ਰੋਗ੍ਰਾਮ ਨੂੰ ਸਹੀ ਤਰ੍ਹਾਂ ਲਾਗੂ ਕਰਨ ਅਤੇ ਬਣਾਈ ਰੱਖਣ ਲਈ ਇਹ ਕਦਮ ਚੁੱਕਦੇ ਹਾਂ: 
1. ਖਤਰੇ ਦੀ ਜਾਂਚ-ਪੜਤਾਲ ਦੇ ਇੰਸਪੈਕਸ਼ਨ ਰਿਕਾਰਡ ਰੱਖਦੇ ਹਾਂ।
2. ਸੁਰੱਖਿਆ ਅਤੇ ਸਿਹਤ ਦੀ ਟ੍ਰੇਨਿੰਗ ਦੇ ਦਸਤਾਵੇਜ਼ ਹਰ ਕਰਮਚਾਰੀ ਲਈ ਰੱਖਦੇ ਹਾਂ।    
ਇੰਸਪੈਕਸ਼ਨ ਦੇ ਰਿਕਾਰਡ ਤੇ ਟ੍ਰੇਨਿੰਗ ਦੇ ਦਸਤਾਵੇਜ਼ ਅਸੀਂ ਹੇਠ ਲਿਖੇ ਚੁਣੇ ਹੋਏ ਸ਼ੈਡੂਲ ਅਨੁਸਾਰ ਸੰਭਾਲ ਕੇ ਰੱਖਾਂਗੇ:
· ਅਸੀਂ ਆਪਣੇ ਕਰਮਚਾਰੀਆਂ ਦੇ ਟ੍ਰੇਨਿੰਗ ਰਿਕਾਰਡ ਇੱਕ ਸਾਲ ਤੱਕ ਰੱਖਦੇ ਹਾਂ, ਪਰ ਜੇ ਕੋਈ ਕਰਮਚਾਰੀ ਸਿਰਫ ਇੱਕ ਸਾਲ ਤੋਂ ਘੱਟ ਸਮੇਂ ਲਈ ਕੰਮ ਕਰ ਰਿਹਾ ਹੈ, ਤਾਂ ਉਸਦੀ ਟ੍ਰੇਨਿੰਗ ਰਿਕਾਰਡ ਉਸਨੂੰ ਕੰਮ ਛੱਡਣ 'ਤੇ ਦੇ ਦਿੱਤੀ ਜਾਂਦੀ ਹੈ।
· ਸਾਡੇ ਕੋਲ ਦੱਸ ਤੋਂ ਘੱਟ ਕਰਮਚਾਰੀ ਹਨ, ਜਿਸ ਵਿੱਚ ਮੈਨੇਜਰ ਅਤੇ ਸੁਪਰਵਾਈਜ਼ਰ ਵੀ ਸ਼ਾਮਲ ਹਨ। ਇਸ ਕਰਕੇ, ਅਸੀਂ ਇੰਸਪੈਕਸ਼ਨ ਰਿਕਾਰਡ ਸਿਰਫ ਉਸ ਸਮੇਂ ਤੱਕ ਰੱਖਦੇ ਹਾਂ ਜਦ ਤੱਕ ਕੋਈ ਖਤਰਾ ਠੀਕ ਨਾ ਹੋ ਜਾਵੇ। ਜੇ ਕਰਮਚਾਰੀਆਂ ਨੂੰ ਨਵੀਆਂ ਜ਼ਿੰਮੇਵਾਰੀਆਂ ਦਿੱਤੀਆਂ ਹੋਣ ਜਾਂ ਨਵੀਂ ਨੌਕਰੀ ਮਿਲਦੀ ਹੈ, ਤਾਂ ਉਹਨਾਂ ਨੂੰ ਦਿੱਤੇ ਨਿਰਦੇਸ਼ਾਂ ਦਾ ਲੌਗ ਰੱਖਦੇ ਹਾਂ।
· ਸ਼੍ਰੇਣੀ 3. ਅਸੀਂ ਇੱਕ ਸਥਾਨਕ ਸਰਕਾਰੀ ਸੰਸਥਾ ਹਾਂ, (ਜਿਸਦਾ ਮਤਲਬ ਹੈ ਕਿ ਅਸੀਂ ਇੱਕ ਕਾਉਂਟੀ, ਸ਼ਹਿਰ ਜਾਂ ਜਿਲ੍ਹਾ ਹੋ ਸਕਦੇ ਹਾਂ, ਜਾਂ ਇੱਕ ਸਾਰਵਜਨਿਕ ਜਾਂ ਅਰਧ-ਸਾਰਵਜਨਿਕ ਕੌਰਪੋਰੇਸ਼ਨ ਜਾਂ ਸਰਕਾਰੀ ਏਜੰਸੀ ਹੋ ਸਕਦੀ ਹੈ।) ਅਤੇ ਸਾਡੇ ਲਈ ਇਹ ਜਰੂਰੀ ਨਹੀਂ ਹੈ ਕਿ ਅਸੀਂ ਆਪਣੀ IIP ਯੋਜਨਾ ਨੂੰ ਲਾਗੂ ਕਰਨ ਅਤੇ ਉਸ ਨੂੰ ਬਰਕਰਾਰ ਰੱਖਣ ਲਈ ਜੋ ਕਦਮ ਉਠਾਏ ਜਾਂਦੇ ਹਨ, ਉਹਨਾਂ ਦਾ ਲਿਖਤੀ ਰਿਕਾਰਡ ਰੱਖੀਏ।
ਖ਼ਤਰੇ ਦੀ ਜਾਂਚ ਤੇ ਮੁਰੰਮਤ ਦੇ ਰਿਕੌਰਡ
	ਇੰਸਪੈਕਸ਼ਨ ਦੀ ਮਿਤੀ: [ਮਿਤੀ ਦਰਜ ਕਰੋ]
	ਇੰਸਪੈਕਸ਼ਨ ਕਰਨ ਵਾਲਾ ਵਿਅਕਤੀ: [ਨਾਮ ਦਰਜ ਕਰੋ]

	ਅਸੁਰੱਖਿਅਤ ਹਾਲਤ ਜਾਂ ਕੰਮ ਦੇ ਅਭਿਆਸ: [ਨਿਰੀਖਣ ਦੌਰਾਨ ਕੀ ਅਸੁਰੱਖਿਅਤ ਹਾਲਤ ਜਾਂ ਕੰਮ ਦਾ ਅਭਿਆਸ ਪਾਇਆ ਗਿਆ ਤੇ ਇਸਦਾ ਕਾਰਨ ਕੀ ਹੋ ਸਕਦਾ ਹੈ]

	ਮੁਰੰਮਤ ਦੀ ਕਾਰਵਾਈ: [ਇੱਥੇ ਦੱਸੋ ਕਿ ਅਸੁਰੱਖਿਅਤ ਹਾਲਤ ਨੂੰ ਠੀਕ ਕਰਨ ਲਈ ਕੀ ਕਦਮ ਚੁੱਕੇ ਗਏ। ਮੂਲ ਕਾਰਨਾਂ ਦੇ ਹੱਲ ਦੱਸੋ]
	

	ਇੰਸਪੈਕਸ਼ਨ ਦੀ ਮਿਤੀ: [ਮਿਤੀ ਦਰਜ ਕਰੋ]
	ਇੰਸਪੈਕਸ਼ਨ ਕਰਨ ਵਾਲਾ ਵਿਅਕਤੀ: [ਨਾਮ ਦਰਜ ਕਰੋ]

	ਅਸੁਰੱਖਿਅਤ ਹਾਲਤ ਜਾਂ ਕੰਮ ਦੇ ਅਭਿਆਸ: [ਨਿਰੀਖਣ ਦੌਰਾਨ ਕੀ ਅਸੁਰੱਖਿਅਤ ਹਾਲਤ ਜਾਂ ਕੰਮ ਦਾ ਅਭਿਆਸ ਪਾਇਆ ਗਿਆ ਤੇ ਇਸਦਾ ਕਾਰਨ ਕੀ ਹੋ ਸਕਦਾ ਹੈ]

	ਮੁਰੰਮਤ ਦੀ ਕਾਰਵਾਈ: [ਇੱਥੇ ਦੱਸੋ ਕਿ ਅਸੁਰੱਖਿਅਤ ਹਾਲਤ ਨੂੰ ਠੀਕ ਕਰਨ ਲਈ ਕੀ ਕਦਮ ਚੁੱਕੇ ਗਏ। ਮੂਲ ਕਾਰਨਾਂ ਦੇ ਹੱਲ ਦੱਸੋ]
	

	ਇੰਸਪੈਕਸ਼ਨ ਦੀ ਮਿਤੀ: [ਮਿਤੀ ਦਰਜ ਕਰੋ]
	ਇੰਸਪੈਕਸ਼ਨ ਕਰਨ ਵਾਲਾ ਵਿਅਕਤੀ: [ਨਾਮ ਦਰਜ ਕਰੋ]

	ਅਸੁਰੱਖਿਅਤ ਹਾਲਤ ਜਾਂ ਕੰਮ ਦੇ ਅਭਿਆਸ: [ਨਿਰੀਖਣ ਦੌਰਾਨ ਕੀ ਅਸੁਰੱਖਿਅਤ ਹਾਲਤ ਜਾਂ ਕੰਮ ਦਾ ਅਭਿਆਸ ਪਾਇਆ ਗਿਆ ਤੇ ਇਸਦਾ ਕਾਰਨ ਕੀ ਹੋ ਸਕਦਾ ਹੈ]

	ਮੁਰੰਮਤ ਦੀ ਕਾਰਵਾਈ: [ਇੱਥੇ ਦੱਸੋ ਕਿ ਅਸੁਰੱਖਿਅਤ ਹਾਲਤ ਨੂੰ ਠੀਕ ਕਰਨ ਲਈ ਕੀ ਕਦਮ ਚੁੱਕੇ ਗਏ। ਮੂਲ ਕਾਰਨਾਂ ਦੇ ਹੱਲ ਦੱਸੋ]
	

	
	

	
	

	
	

	
	

	
	


ਦੁਰਘਟਨਾ/ਖਤਰੇ ਦੀ ਜਾਂਚ ਰਿਪੋਰਟ
	ਦੁਰਘਟਨਾ ਦੀ ਮਿਤੀ ਅਤੇ ਸਮਾਂ: [ਜਾਣਕਾਰੀ ਦਰਜ ਕਰੋ]

	ਸਥਾਨ: [ਵਿਵਰਣ ਦਿਓ]

	ਦੁਰਘਟਨਾ ਦਾ ਵਰਣਨ: [ਵਿਵਰਣ ਦਿਓ, ਜਿਸ ਵਿੱਚ ਘਟਨਾ ਦੇ ਕਾਰਨ ਸ਼ਾਮਲ ਹੋਣ]

	ਜੁੜੇ ਹੋਏ ਕਰਮਚਾਰੀ: [ਜਾਣਕਾਰੀ ਦਰਜ ਕਰੋ]

	ਦੁਰਘਟਨਾ/ਖਤਰੇ ਦੇ ਕਾਰਨ: [ਸਾਰੇ ਮੂਲ ਕਾਰਨਾਂ ਦਾ ਵਰਣਨ ਕਰੋ]

	ਮੁਰੰਮਤ ਦੀਆਂ ਕਾਰਵਾਈਆਂ: [ਵਿਸਥਾਰ ਵਿੱਚ ਜਾਣਕਾਰੀ ਦਿਓ, ਮੂਲ ਕਾਰਨਾਂ ਨੂੰ ਠੀਕ ਕਰਨ ਦੇ ਹੱਲ ਦੱਸੋ]

	ਜਿੰਮੇਵਾਰ ਮੈਨੇਜਰ: [ਨਾਮ ਦਰਜ ਕਰੋ]

ਜਿਸ ਮਿਤੀ ਨੂੰ ਪੂਰਾ ਹੋਇਆ: [ਮਿਤੀ ਦਰਜ ਕਰੋ]


ਕਰਮਚਾਰੀ ਨੂੰ ਦਿੱਤੀ ਟ੍ਰੇਨਿੰਗ ਤੇ ਹਦਾਇਤਾਂ ਦੇ ਰਿਕਾਰਡ
	ਕਰਮਚਾਰੀ ਦਾ ਨਾਂ
	ਟ੍ਰੇਨਿੰਗ ਦੀਆਂ ਮਿਤੀਆਂ
	ਟ੍ਰੇਨਿੰਗ ਦੀ ਕਿਸਮ
	ਟ੍ਰੇਨਰ

	[ਕਰਮਚਾਰੀ ਦਾ ਪੂਰਾ ਨਾਂ ਦਰਜ ਕਰੋ]
	[ਟ੍ਰੇਨਿੰਗ ਦੀ ਮਿਤੀ(ਆਂ) ਦਰਜ ਕਰੋ]
	[ਕੋਰਸ ਦਾ ਨਾਂ ਦਰਜ ਕਰੋ]
	[ਟ੍ਰੇਨਰਾਂ ਦੇ ਨਾਮ ਦਰਜ ਕਰੋ]

ਉੱਤਰੀ ਕੈਲੀਫੋਰਨੀਆ
1750 ਹਾਊ ਐਵਨਿਊ, ਸੂਟ 490
ਸੈਕਰਾਮੈਂਟੋ, CA 95825
(916) 263-0704
ਸੈਨ ਫ੍ਰਾਂਸਿਸਕੋ ਬੇ ਏਰੀਆ
1515 ਕਲੇ ਸਟ੍ਰੀਟ, ਸੂਟ 1103
ਓਕਲੈਂਡ, CA 946124
(510) 622-2891
ਸੈਨ ਫਰਨਾਂਡੋ ਵੈਲੀ
6150 ਵੈਨ ਨੂਯਸ ਬੁਲਵਾਰਡ, ਸੂਟ 307 ਵੈਨ ਨੂਯਸ, CA 914014
(818) 901-5754

ਸੈਂਟਰਲ ਵੈਲੀ
2550 ਮੈਰੀਪੋਸਾ ਮਾਲ, ਰੂਮ 2005
ਫਰਿਜ਼ਨੋ, CA 93721
(559) 445-6800
ਸੈਨ ਬਰਨਾਰਡੀਨੋ
464 ਵੈਸਟ ਫੋਰਥ ਸਟ੍ਰੀਟ, ਸੂਟ 339 ਸੈਨ ਬਰਨਾਰਡੀਨੋ, CA 92401 
(909) 383-4567
ਐਲਏ/ਓਰੇਂਜ ਕਾਊਂਟੀ 
1   ਸੈਂਟਰਪੋਇੰਟ ਡ੍ਰਾਈਵ, ਸੂਟ 150 
ਲਾਂ ਪਲਮਾ, CA 90623
(714) 562-5525
ਸੈਨ ਡੀਏਗੋ/ਇੰਪੀਰੀਅਲ
7575 ਮੈਟ੍ਰੋਪੋਲੀਟਨ ਡ੍ਰਾਈਵ, ਸੂਟ 204 ਸੈਨ ਡੀਏਗੋ, CA 92108
(619) 767-2060
ਵਾਲੰਟਰੀ ਪ੍ਰੋਟੈਕਸ਼ਨ ਪ੍ਰੋਗਰਾਮ, ਓਕਲੈਂਡ, CA 94612 (510) 622-1081 
ਮੁਫਤ ਟੋਲ ਨੰਬਰ: 1-800-963-94244	• ਇੰਟਰਨੈੱਟ: �HYPERLINK "http://www.dir.ca.gov"�www.dir.ca.gov�

